
2023 - yil 18 - fevral 69-13-0-Q/23 Qoraqalpog‘iston Respublikasi
Vazirlar Kengashi

Qoraqalpogʻiston Respublikasi Boʻzatov, Qoraoʻzak, Kegeyli, Nukus, Taxtakoʻpir
va Chimboy tumanlari hududidan oʻtuvchi avtomobil yoʻllarini xatlovdan

oʻtkazish natijalarini tasdiqlash toʻgʻrisida

 

Oʻzbekiston Respublikasi Prezidentining 2019-yil 9-dekabrdagi “Yoʻl sohasini
boshqarish  tizimini  yanada  takomillashtirishga  oid  chora  tadbirlar  toʻgʻrisida”gi
PQ-4545-sonli qarori, Oʻzbekiston Respublikasi Prezidentining 2022-yil 12-apreldagi
“Muhandislik-kommunikatsiya  tarmoqlari  uchun  yer  uchastkalarini  ajratish  tartibini
takomillashtirish chora-tadbirlari toʻgʻrisida” gi PQ-204-sonli qarori  ijrosi yuzasidan
Qoraqalpogʻiston  Respublikasi  Avtomobil  yoʻllari  hududiy  bosh  boshqarmasining
2023-yil  16-yanvardagi  03/106-sonli  xati,  Oʻzbekiston  Respublikasi  Iqtisodiyot  va
moliya  vazirligi  huzuridagi  Kadastr  agentligi  Respublika  aerogeodeziya  markazi
Qoraqalpogʻiston Respublikasi boʻlinmasining 2022-yil 29-dekabrdagi 213-sonli xati,
Avtomobil  yoʻli  va  yoʻl  muhofaza  mintaqasida  oʻtkazilgan  xatlov  natijasida
tayyorlangan  hujjatlarni  koʻrib  chiqish  toʻgʻrisidagi  Boʻzatov  tuman  hokimligining
2022-yil  23-dekabrdagi  115-sonli,  Qoraoʻzak  tuman  hokimligining  2022-yil  21-
dekabrdagi   01/259-sonli,  Kegeyli  tuman  hokimlining  2022-yil  26-dekabrdagi
01-12/157-sonli,  Nukus  tuman  hokimligi  2022-yil  27-dekabrdagi  07-28/175-sonli,
Taxtakoʻpir tumani hokimligining 2022-yil 21-dekabrdagi 01-08/249-sonli, Chimboy
tuman  hokimligining  2022-yil  26-dekabrdagi   01-08/04-12/796-sonli  yigʻilish
bayonlarini  koʻrib  chiqib,   “Qoraqalpog‘iston  Respublikasi  Vazirlar  Kengashi
to‘g‘risida”gi va "Yer to‘g‘risida"gi Qoraqalpog‘iston Respublikasi Qonunlariga asosan
Qoraqalpog‘iston Respublikasi Vazirlar Kengashi qaror qiladi:

1. Boʻzatov, Qoraoʻzak, Kegeyli, Nukus, Taxtakoʻpir hamda Chimboy tumanlari
hudududan oʻtuvchi avtomobil yoʻllari egallab turgan va yoʻl muhofaza mintaqasida
joylashgan  yer  maydonlarini  xatlovdan  oʻtkazish  ishlari  natijalarini  koʻrib  chiqish
toʻgʻrisidagi  Boʻzatov,  Qoraoʻzak,  Kegeyli,  Nukus,  Taxtakoʻpir  hamda  Chimboy
tumanlari  hokimliklari  huzurida  tuzilgan  ishchi  guruhlarining  yigʻilish  bayonlari
maʼlumot  uchun  qabul  qilinsin.

2. Avtomobil yoʻllari egallab turgan yer maydonlariga oʻtkazilgan xatlov ishlari
natijalari 1-ilovaga muvofiq tasdiqlansin va Qoraqalpogʻiston Respublikasi Avtomobil
yoʻllari  bosh  boshqarmasiga  doimiy  foydalanish  huquqi  asosida  tegishli  ekanligi
inobatga olinsin.

3. Avtomobil yoʻllari egallab turgan yer maydonlariga oʻtkazilgan xatlov ishlari
natijalarining yer hisobotiga solishtirma koʻrsatkichlari 2-ilovaga muvofiq tasdiqlansin.

4.  Qoraqalpogʻiston  Respublikasi  Avtomobil  yoʻllari  hududiy  bosh
boshqarmasiga  avtomobil  yoʻllarini  qonunchilikda  belgilangan  asoslarda  va
tartibda  davlat  roʻyxatdan  oʻtkazishni  ta’minlash  majburiyati  yuklatilsin.  

5. Davlat Soliq boshqarmasi (X.Bekchanov), Statistika boshqarmasi (T.Ganiyev),
Davlat  kadastrlar  palatasi  boshqarmasi  (U.Jalelov)  mazkur  qaror  asosida  tegishli
hisobotlarga  qonunchilikda  belgilangan asoslarda  va  tartibda  tegishli  oʻzgartirishlar
kiritilishni  taʼminlasin.

6. Mazkur qarorning bajarilishini nazorat qilish Qoraqalpog‘iston Respublikasi
Vazirlar Kengashi Raisining o‘rinbosari Е.Atashov zimmasiga yuklansin.

Qoraqalpog'iston
Respublikasi Vazirlar

Kengashi Raisi

F. Ermanov

Qoraqalpogʼiston Respublikasi Vazirlar
Kengashining

2023 yil 18 fevraldagi
69-13-0-Q/23-son qaroriga

1-ilova

